
Ambasada e SHBA Sjell Latin Xhazin në Maqedoni 
Latino Xhaz Kuarteti Agora me koncerte ne Tetovë, Strumicë dhe Shkup 

10,11 dhe 12 shkurt, 2006 
 
 
Ambasada e Shteteve të Bashkuara të Amerikës shpall programin Muzika Amerikane Jashtë 
2006. 
 
Këtë vit programi prezenton grupe të shquara nga SHBA që interpreton xhaz latin.  Latino 
Xhaz Kuarteti Agora do të mbajë tre koncerte në Maqedoni.  Paraqitja e tyre në Maqedoni 
është pjesë e nje turneu rajonal që poashtu përfshin koncerte në Turqi, Greqi dhe në Prishtinë.   
 
Programi Muzika Amerikane Jashtë do të fillojë me koncert në Qendrën e kulturës në Tetovë, 
të premten, 10 shkurt në ora 20:00.  Më pas kuarteti do të mbajë koncert në Qendrën e 
kulturës në Strumicë, me 11 shkurt, e shtunë, në ora 20:00.  Programi i grupit në Maqedoni 
do të përfundojë me koncert në Qendrën kulturore rinore në Shkup me 12 shkurt, e diel, në 
ora 20:00. 
 
Biletat për koncertet janë pa pagesë, dhe koncertet janë të hapura për publikun.  Biletat, 
numri i të cilave është i kufizuar, mund të merren në sportelet e çdo qendre.   
 
Latino Xhaz Kuarteti Agora poashtu do të mbajë seminar praktik në Shkollën e Mesme të 
Muzikës në Shkup.  Seminari do të mbahet me 10 shkurt, e premte, prej 10:00 deri në 12:15.   
 
Në Maqedoni programi i grupit realizohet në partneritet me Komunën e Tetovës, Komunën e 
Strumicës dhe Qendrën Kulturore Rinore në Shkup.   
 
Latino Xhaz Kuartetin Agora e përbëjnë gitaristi Clay Ross, basisti Solomon Dorsey, bateristi 
Scott Kettner dhe pianisti Nate Shaw.  Pas shumë dëgjimeve provë ata u zgjodhën si një grup 
i shquar i xhaz muzikantëve të ri dhe u ftuan të marrin pjesë në programin Muzika Amerikane 
Jashtë.   
 
Programi Muzika Amerikane Jashtë, pauses i programit Ambasadorët e Xhazit, sponsorohet 
nga Stejt Departamenti dhe koordinohet nga Xhazi në Linkoln Qendrën, në Njujork.  
Programi sjell xhaz muzikantët më të mirë amerikan në vendet e ndryshme të botës, për të 
mundur publiku të shijojë tingullin dhe ndjenjën e xhazit dhe të bashkëveprojë me 
muzikantët. 
 
_______________________________________________________________________ 
Gazetarët që dëshirojnë të ndjekin seminarin me 10 shkurt dhe koncertin në Shkup me 12 
shkurt duhet të paraqiten në Zyrën për marrëdhënie me publikun në 3116-180, lokalet 2126 
dhe 2150 më së voni deri në 9 shkurt në ora 15:00.   

